
Deputacion
DA CORUNA

TESOURERIA E XESTION DE TRIBUTOS

ANUNCIO DA CONSULTA PREVIA DA PROPOSTA DE MODIFICACION DAS BASES PARA A
PRESTACION DE SERVIZOS TRIBUTARIOS AOS CONCELLOS DA PROVINCIA

Pola Vicetesoureria e coa finalidade de satisfacer as demandas dalguns concellos proponse
modificar as Bases para a prestacién dos servizos tributarios aos concellos da provincia,
introducindo a posibilidade de delegar a inspeccién do Imposto sobre construcions, instalaciéns e
obras (ICIO) e da Taxa por licencia de obras ou urbanistica.

De conformidade co artigo 133.1 da Lei 39/2015, do 1 de outubro, do procedemento administrativo
comun das administracions publicas, sométese a consulta publica, con caracter previo a redaccion
do texto normativo, a proposta de modificacién das Bases para a prestacion de servizos tributarios
aos concellos da provincia cuxo texto se transcribe deseguido.

Os concellos, cidadans, organizacions e asociacions que asi o consideren poden facer chegar as
stias opinidns sobre a dita proposta durante o prazo de 10 dias naturais que se contaran desde o
dia seguinte ao da sua publicacion, a través do apartado Proxectos Normativos do Portal de
Transparencia da Sede Electronica desta Deputacion. S6 seran consideradas as opinions nas que
o remitente estea identificado.

PROPOSTA DE MODIFICACION DAS BASES PARA A PRESTACION DE SERVIZOS
TRIBUTARIOS AOS CONCELLOS DA PROVINCIA

PRIMEIRA.- OBXECTO DA DELEGACION.

A Deputaciéon Provincial da Corufia asume, por delegacion expresa, as competencias en
materia tributaria que se concretan mais adiante, en relacion con tributos, prezos publicos
e outros ingresos de dereito publico de caracter municipal,mediante a adhesion particular
e expresa do concello titular dos mesmos as presentes Bases.

SEGUNDA.- REXIME XURIDICO.

O exercicio das competencias en materia tributaria delegadas polos concellos rexerase,
en primeiro termo, polo disposto nas presentes Bases e ademais por:



a) O Real Decreto Lexislativo 2/2004, do 5 de marzo, polo que se aproba o texto
refundido da lei reguladora das facendas locais

b) A Lei 58/2003 do 17 de decembro, xeral tributaria
c) A Lei 47/2003, do 26 de novembro, xeral orzamentaria

d) O Real decreto 939/2005, do 29 de xullo, polo que se aproba o Regulamento xeral
de recadacioén

e) O Real decreto 1065/2007, do 27 de xullo, polo que se aproba o Regulamento xeral
das actuacions e os procedementos de xestion e inspeccion tributaria e de
desenvolvemento das normas comuns dos procedementos de aplicacion dos tributos

f) O Real decreto 2063/2004, do 15 de outubro, polo que se aproba o Regulamento
xeral do réxime sancionador tributario.

g) O Real decreto 520/2005, do 13 de maio, polo que se aproba o Regulamento xeral
de desenvolvemento da Lei 58/2003, de 17 de decembro, xeral tributaria, en materia
de revision en via administrativa

h) A Ordenanza fiscal xeral da Deputacion Provincial da Corufia.
i) As normas que desenvolvan, complementen ou modifiquen as anteriores.
j) As demais normas de obrigada aplicacion & materia.

TERCEIRA.- CONTIDO E ALCANCE DA DELEGACION.

1. Contido minimo.

Os concellos que desexen delegar na Deputacion competencias en materia tributaria
deberan delegar, polo menos, as seguintes:

a) Xestién e recadacion voluntaria e executiva do Imposto sobre bens inmobles ou do
imposto municipal que o complemente ou substitua no futuro.

b) Xestion e recadacion voluntaria e executiva do Imposto sobre actividades econdémicas
ou do imposto municipal que o complemente ou substitua no futuro, asi como a facultade
para solicitar da Administracion Tributaria do Estado a delegacion das funcions de xestion
censual e inspeccion e establecer coa esta Administraciéon as oportunas férmulas de
colaboracién en materia de inspeccion en relacion con este mesmo imposto.

c) Xestion, inspeccion e recadacion voluntaria e executiva do Imposto sobre vehiculos de
traccion mecanica ou do imposto municipal que o complemente ou substitia no futuro,
agas que o impidan compromisos ineludibles adquiridos con anterioridade polo Concello
ou este xestione o tributo directamente e non desexe delegalo.

2. Contido opcional.

Os concellos que deleguen o contido minimo poderan, ademais, delegar na Deputacion
calquera das seguintes competencias:



a) A facultade para establecer acordos ou convenios coa Administracién Tributaria do
Estado en materia de colaboracion e inspeccion en relacidn co Imposto sobre bens
inmobles.

b) Xestion, inspeccion e recadacion voluntaria e executiva do Imposto sobre o incremento
de valor dos terreos de natureza urbana ou do imposto municipal que o complemente ou
substitua no futuro.

c) Recadacion voluntaria e executiva de taxas e prezos publicos de notificacion colectiva
mediante padrén e cuxo cobro se realice por trimestres ou periodos superiores.

O acordo de delegacion debera detallar os conceptos concretos aos que afectara.

Os padréns anuais poderan fraccionarse en duas cotas semestrais, sempre que 0
concello recolla esta circunstancia na ordenanza fiscal correspondente.

En calquera caso, a determinacion dos periodos de cobranza sera competencia da
Deputacion.

d) Recadacion voluntaria e executiva de tributos, prezos publicos, sanciéons ou outros
ingresos municipais de dereito publico, de caracter non periodico.

O acordo de delegacion debera detallar os conceptos concretos aos que afectara.

e) Recadacion executiva de tributos, prezos publicos e calquera outro ingreso de dereito
publico de cobro non periddico ou por periodos inferiores ao ano.

f) Xestidn, inspeccidn e recadacion voluntaria e executiva da taxa pola utilizacion privativa
ou aproveitamentos especiais constituidos no solo, subsolo ou voo das vias publicas, a
favor de empresas explotadoras de servizos de subministracions de interese xeral.

A delegacion afectara tanto o suposto xeral baseado no 1,5% dos ingresos brutos obtidos
no termo municipal como ao suposto especial da telefonia mabil.

g) Xestion e recadacion voluntaria e executiva dos ingresos de dereito publico que
resulten da instrucidn dos expedientes de reintegro e sancionadores derivados do control
financeiro realizado pola Deputacién como consecuencia da delegacion desta funcion.

h) Inspeccién do Imposto sobre construcidns instalacions e obras e da taxa por licenza de
obras ou urbanistica e pola realizacién das actividades administrativas de control nos
supostos nos que a esixencia de licenza fose substituida pola presentacion de declaracién
responsable ou comunicacién previa, € a recadacion voluntaria e executiva das
liquidacions derivadas das actuacions inspectoras.

A delegacion das competencias de xestidn, inspeccidn e recadaciéon de tributos levara asi
mesmo o exercicio da potestade sancionadora das infracciéns que puidesen derivarse
dos devanditos procedementos.

Durante o periodo de vixencia da delegacion, os concellos que o desexen poderan
ampliar o contido da mesma, dentro do marco establecido nesta Base. Para iso, debera
seguirse 0 mesmo procedemento de tramitacidn utilizado inicialmente. Esta ampliacidon

tera efectos dende a data da sua aceptacion pola Deputacion ata a finalizacion da
vixencia da delegacion inicial.

3. Alcance do exercicio das competencias delegadas.

A delegacion de competencias supord que a Deputacidén asumira a totalidade das
funcions e atribucions necesarias en cada caso.

En particular, sera competencia da Deputacion o exercicio das seguintes funcions:

1) Tramitacion, concesion e posterior seguimento de aprazamentos e fraccionamentos de
pago.
2) Declaracién de insolvencias e de créditos incobrables.

3) Representacion dos concellos nos procedementos concursais nos que resulte afectado
algun expediente executivo.

4. Avocacion.

Os concellos poderan avocar para eles, mediante comunicacion escrita e razoada dirixida
a Deputacioén, a tramitacion de determinados expedientes recadatorios en curso, debido a
circunstancias tales como a repercusion econdmica ou social que a sua execucion poida
ter no municipio.

Neste suposto, a Deputacion formulara baixa das liquidacidns afectadas e quedara exenta
de calquera responsabilidade que puidese producirse no futuro con respecto as mesmas.
As ditas liquidacidns non poderan ser cargadas de novo a Deputacion para continuacion
do procedemento.

CUARTA.- COLABORACION DOS CONCELLOS.

De conformidade co disposto nos artigos 106.3 da Lei 7/1985, do 2 de abiril, reguladora
das bases do réxime local, e 8 da Lei reguladora das facendas locais, e co obxecto de
facilitar o exercicio das competencias delegadas a Deputacién, os concellos deberan
prestar a esta a colaboracion necesaria, especialmente nos seguintes aspectos:

¢ Alocalizacidon de suxeitos pasivos, contribuintes, obrigados ao pago ou debedores,
certificando ou informando respecto da sua vecifianza ou non no termo municipal, a
posesion ou carencia de bens e o0 exercicio ou non de actividades.

e Por ao dispor dos servizos tributarios da Deputacion os seus rexistros e bases de
datos que contenan informacion de interese tributario, respectando en todo caso o
que establecen o Regulamento 2016/679 do Parlamento Europeo e do Consello,
do 27 de abril, relativo a proteccion das persoas fisicas no que respecta o
tratamento de datos persoais e a libre circulacion destes datos e a Lei Organica
3/2018, do 5 de decembro, de proteccion de datos persoais e garantia dos dereitos
dixitais e as normas que as desenvolvan.

e A exposicion publica no taboleiro de anuncios do concello e outros lugares de
costume, dos edictos que se diten no exercicio das competencias delegadas.



e |Informar dentro do prazo, nos expedientes de solicitude de aprazamento ou
fraccionamento de pago e noutros en que se lles solicite.

e No caso do Imposto sobre construcions, instalaciéns e obras, as entidades
delegantes comprométense a remision anual, mediante os ficheiros de intercambio
que se establezan, da seguinte informacion: a) Relacion das licenzas de obra
autorizadas no municipio en cada exercicio; b) Relacion das liquidaciéns
provisionais do imposto realizadas en cada exercicio; ¢) Relacion das licenzas de
ocupacion outorgadas en cada exercicio; d) A data final da obra.

Os concellos ou outros entes locais poderan formalizar convenios coa Deputacion
provincial co fin de colaborar con esta na inspeccion do imposto sobre actividades
economicas e de calquera outro tributo ou ingreso de dereito publico nos que o ente
local asuma entre outras funcions as de:

1) Colaborar, mediante traballos desenvolvidos por funcionario publico, na
realizacion de visitas de inspeccion tributaria e emisidon de informes de tipo
técnico, nas actuacions que o esixan, nos expedientes tramitados no marco do
convenio de colaboracion e sempre dentro das suas competencias, podendo
desenvolver as tarefas non reservadas legalmente aos funcionarios mediante os
contratos de servizos previstos na lexislacion de contratos do sector publico.

2) Estas funcions consistiran, ente outras, en proponer actuacions a Deputacion,
recollida de documentacion e informacion aos obrigados tributarios, control dos
requirimentos non atendidos ou atendidos dun xeito incompleto ou incorrecto,
actuacions no local onde se desenvolve a actividade, elaboracion de modelos e
realizacion de tarefas administrativas, informaticas, etc., baixo a direccién da
Unidade de inspeccion da Deputacidon ou do servizo provincial que corresponda.

QUINTA.— SUBMINISTRACION DE INFORMACION AOS CONCELLOS.

No primeiro semestre do exercicio seguinte, a Deputacion enviara aos concellos os
estados demostrativos da xestion recadatoria do exercicio anterior, para a sua
conformidade ou reparos. A facturacién e xustificantes que dan orixe aos estados
demostrativos sera posta ao dispor dos concellos para o seu exame nas oficinas centrais
do Servizo de Recadacién, dado o elevado volume da documentacion; no entanto, a
solicitude do concello interesado, poderanse facilitar copias en casos concretos.

A Deputacion establecera un procedemento informatico que permita aos concellos que
deleguen competencias tributarias facer un seguimento global da xestiébn que realicen os
distintos servizos tributarios da Deputacion, asi como o acceso as bases de datos dos
devanditos servizos para obter a informacién individualizada que cada concello precise
para o exercicio das suas funciéns, todo iso dentro do marco definido polo Regulamento
2016/679 do Parlamento Europeo e do Consello, do 27 de abril, relativo a proteccion das
persoas fisicas no que respecta o tratamento de datos persoais e a libre circulacion
destes datos e pola Lei Organica 3/2018, do 5 de decembro, de proteccion de datos
persoais e garantia dos dereitos dixitais, das normas xerais que as desenvolvan e da
normativa especifica que no seu cumprimento tefa aprobada a propia Deputacion.



SEXTA.— TAXAS POR PRESTACION DE SERVIZOS DELEGADOS.

As taxas a abonar polos concellos que deleguen competencias seran recollidas na
Ordenanza fiscal numero 5 da Deputacion.

SETIMA.— ENTREGAS A CONTA, LIQUIDACIONS PROVISIONAIS E LIQUIDACION
ANUAL DA RECADACION.

1. Entregas a conta.

A Deputacion realizara entregas mensuais a conta da recadacion de cada exercicio dos
tributos comprendidos no contido minimo da delegacién, asi como da taxa por recollida e
tratamento dos residuos solidos urbanos a aqueles concellos que deleguen a sua
recadacion.

O importe das entregas a conta sera do 98% da recadacién no periodo voluntario das
liquidacidons de contraido previo e notificacidon colectiva por padrén estimada para o
exercicio polos tributos arriba mencionados, repartido en once mensualidades. Para o
calculo da recadaciéon estimada teranse en conta as circunstancias particulares de cada
concello e concepto.

No caso de que a Deputacion tivese que realizar operacions de tesoureria para atender
ao pago das devanditas entregas a conta, estarase ao disposto no artigo 149.2 do Real
decreto lexislativo 2/2004, do 5 de marzo, polo que se aproba o texto refundido da Lei
reguladora das facendas locais.

2. Liquidacions provisionais.

Da recadacion en periodo voluntario por liquidacions de contraido previo e ingreso directo,
liquidacions de contraido simultaneo e autoliquidaciéns practicaranse liquidacions
provisionais de periodicidade trimestral.

Coa mesma periodicidade, practicaranse liquidaciéns provisionais da recadacion en
periodo executivo.

3. Liquidacion anual.

1. No mes de decembro, unha vez formalizados os ingresos en periodo voluntario
procedentes das liquidaciéns de notificacion colectiva, procederase a practicar un anticipo
da liquidacion anual.

2. No primeiro trimestre do exercicio seguinte, practicarase a liquidacién anual e definitiva
do exercicio anterior. O importe a entregar a cada concello calcularase deducindo da
recadacion integra os seguintes importes:

a) Entregas a conta, liquidaciéns provisionais e anticipo da liquidacion definitiva.
b) Devolucions de ingresos indebidos.
c) Taxas por prestacion dos servizos obxecto destas Bases.



d) Outros importes que procedan, relacionados coas competencias delegadas,
debidamente xustificados.
Se a algun concello lle resultase unha liquidacion definitiva con importe negativo,
practicaranselle deducidns nas posteriores entregas mensuais e anticipos da recadacion.

OITAVA.—- VIXENCIA DA DELEGACION.

A delegacion polos concellos de competencias en materia tributaria na Deputacion
Provincial da Corufia que se regula nestas Bases entrara en vigor o 1 de xaneiro de 2002
e tera un periodo de vixencia de 10 anos, contados a partir de dita data.

No caso de que posteriormente algun concello acorde a sua adhesion as presentes
Bases, o periodo de vixencia da delegacion de competencias sera igualmente de 10 anos,
contados a partir da data de formalizacién do acordo e ata o 31 de decembro do ano no
que se cumpra o dito periodo de vixencia.

Este prazo inicial de delegacion podera prorrogarse tacitamente por periodos iguais, se
ningunha das partes comunica a outra, cun minimo dun ano de antelacion ao seu
vencemento, o seu desexo de deixar sen efecto a delegacion, o que debera formalizarse
polo mesmo organo e procedemento que levou a cabo a delegacion.

Nos casos daqueles concellos que, na mencionada data do 1 de xaneiro de 2002 tivesen
ainda en vigor convenios de delegacion de competencias en materia tributaria coa
Deputacién e non acepten as presentes Bases, seguiranse aplicando os ditos convenios,
nos seus propios termos, ata a sua finalizacion.

No caso daqueles concellos que durante a vixencia das presentes Bases, acorden un
novo periodo de delegacién de dez anos contados a partir do fin da vixencia das mesmas,
deberan acordar esta modificacion cos mesmos tramites e procedemento establecido na
Base novena.

Cando dito acordo de delegacion sexa definitivo e, por tanto, estean cumpridos todos os
tramites establecidos na devandita base novena, farase efectivo a partir do mes seguinte
con relacion ao concello ou concellos que asi o0 acorden, o previsto na Base sétima no
canto a que a porcentaxe das entregas a conta pasara do 80% ao 90% da recadacion
estimada de acordo cos criterios da dita Base.

A delegacion da liquidacion, recadacion e revision tanto en periodo voluntario como en
periodo executivo dos ingresos de Dereito Publico resultantes da delegacién do control
financeiro dos concellos e a correspondente instrucion dos expedientes de reintegro e
sancionadores derivados destes estara vixente mentres o estea a dita delegacion do
control financeiro na Deputacion e en tanto non se culminen os procedementos de
recadacion afectados.

NOVENA.- ACORDOS DE DELEGACION E DE ACEPTACION.

O procedemento para formalizar a delegacion na Deputacion as competencias e funcions
que se detallan nas presentes Bases sera o seguinte:



1) Acordo provisional de delegacion de competencias, adoptado polo Pleno do concello
delegante.

2) Publicacion do acordo anterior no Boletin Oficial da Provincia, abrindo un prazo minimo
de 30 dias habiles, para xeral coiecemento e presentacion de alegacions.

3) Acordo adoptado polo Pleno do Concello delegante, resolvendo as alegaciéns recibidas
ou elevando a definitivo o acordo provisional se non houbese ningunha.

4) Traslado do acordo definitivo da delegacion & Deputacion, mediante certificacion
expedida polo secretario do concello delegante.

5) Acordo adoptado polo Pleno da Deputacién, aceptando a delegacién se o acordo
municipal axustase as presentes Bases.

6) Publicacion do acordo anterior no Boletin Oficial da Provincia e no Diario Oficial de
Galicia, para xeral cofilecemento, de acordo co previsto no artigo 7.2 da Lei reguladora
das facendas locais.

Os acordos municipal de adhesion e provincial de aceptacion da delegacion deberan estar
definitivamente aprobados antes do 1 de xaneiro do ano seguinte ou, no seu caso, do
exercicio en que deba entrar en vigor a mesma, para posibilitar asi a elaboracion pola
Deputacién dos padrons dos tributos que se recadan por ese sistema.

DECIMA.— NORMAS DE DESENVOLVEMENTO.

Facultase ao presidente da Deputacion para aprobar, mediante resolucions, as normas
que fosen necesarias para o cumprimento e desenvolvemento das presentes Bases

A Coruna, 26 de abril de 2024

O deputado de Facenda

José Ramoén Riobdo Castro

